
Shri Gadadhara Stotram

శ్రీగదాధరస్తోత్రమ్ 

ఘనచేతనమక్రియమాదిమజం , చిర-నిశ్చల-నిష్కల నిర్విరుజమ్ ।
సుఖ-సద్మ-విశుద్ధ -విబుద్ధ వరం, ప్రణమామి -గదాధర బ్రహ్మపరమ్  ॥ ౧॥
శత-సౌరి-మురారి-తరఙ్గయుతం ,అయుతాయుత-భాస్కర-కుక్షివృతమ్ ।
సువిశాల-సముద్ర -సుదభ్రకరం , ప్రణమామి  గదాధర బ్రహ్మపరమ్  ॥౨॥
క్షుదిరామ-విరామ-విలాసకరం, ఛల జృమ్భితకారణ కార్యవలమ్ ।
జితకాఞ్చన-కామ-ప్రపఞ్చహరం , ప్రణమామి  గదాధర బ్రహ్మపరమ్  ॥ ౩॥
యుగధర్మ-ప్రవర్తక  -గుప్తనరం, జనపావన-గాఙ్గ్య -తటావసథమ్ ।
శిశుసౌమ్యమగమ్య-ప్రణమ్యవరం , ప్రణమామి  గదాధర-బ్రహ్మపరమ్  ॥ ౪॥
శివ-కేశవ-వాసవ-సఙ్గయుతం ,అవతారగరిష్ఠమరిష్ట  -హతమ్ ।
అఘమోచన దుష్కృత ముక్తికరం, ప్రణమామి  గదాధర-బ్రహ్మపరమ్  ॥ ౫॥
కరుణాఘన-కర్మకఠోర-పణం,గుణహీనమపాపమశేష గుణమ్ ।
యుగచక్ర -వివర్తక తర్కహరం, ప్రణమామి  గదాధర-బ్రహ్మపరమ్  ॥౬॥
శుభ బేలూడ़-మన్దిర -సన్నిహితం, నిజశిష్య ప్రశిష్య -విశేషరతమ్ ।
శివమోక్ష-ధనేశ్వరమాదిగురుం, ప్రణమామి  గదాధర-బ్రహ్మపరమ్  ॥ ౭॥
సుగభీర-సమాధిసముద్ర -గతం, కృతభక్తివికాసన-విశ్వహితమ్ ।
తవ శుభనామ-భవతాపహరం, ప్రణమామి  గదాధర-బ్రహ్మపరమ్  ॥౮॥
ఇతి శ్రీశరచ్చన్ద్రచక్రవర్తీ     విరచితం “శ్రీగదాధరస్తోత్రమ్  ” సమ్పూర్ణమ్  ।

